
UMI
Nchocha a, e lebara anya n’ihe by Igba Qkika Ezemewi Ezeduga. Emume Igba Okika
Ezemewi Ezeduga by emume a na-eme na mbido afo,0 bu n’onwa nke abuo n’ime afo
obula ka e ji eme emume a. Q bu emume e ji asopury Chi Ezemewi Ezeduga nke
Nnewi.Igba okika bu otu n’ime emume mbu nke odinaala nakwa nke Qdibandj ndj
Nnewi nke ha na-eme iji wee kelee ma kpere Ezemewi maka ntuzi aka n’aro obula.
Ezemewi Ezeduga bu Chi ndi Nnewi nke ha kwenyere na ¢ biara n’udi mmadu.
Mbunuuche nchocha a bu imata ihe gbasara emume a bu Igba Okika Ezemewi
Ezeduga, usoro etu esi eme ya bu emume, mgbe e ji eme ya, na uru O bara ndi na
eme ya. A kowakwara okwu ufodu gbara okpurukpu gbasara emume a dika;
Omenaala, Ewumewu, Qdinaala, Odibendi, Okpukperechi na Igba okika. Atutu
nchocha a gbasoro bu atutu ndinagru. Ndi nchocha gara n’ ohia nchocha, gbaa ajuju
onuna Ezemewi Ezeduga. Otutu ndi a gbara ajuju bu ndi Okenye ndi di bido n’ afo
iri ano rue na iri asaa.Ndi bu ndi mara ihe ekwena-aku gbasara emume a ma burukwa
ndi nwere mmasi maka iza aziza nke ndi nchocha choro n” aka ha. Ha weputara onwe
ma kwado ndi nchocha mgbe ndi nchocha kowara n’ebu n’obi ya bumaka Usoro
agumakwukwo na nkwalite omenaala ndj. Ndi nchocha choputara ka emume a siri
bido, ihe mere ndi Nnewi jiri wee na-eme ya bu emume naakwa ihe mere ha jiri were
Ezemewi Ezeduga dika Chi ha. Nchocha a gosikwara ihe ndi ufodu a na-eme ubochi
ya bu emume. Igba QOkika Ezemewi Ezeduga. Nchocha a gosiri na emume a bu
odinaala ma na egosikwa okpukperechi. N'ikpeazu ndi nchocha a choputara na
emume a adighizi ka odi mgbe gbo maka ihe oloroohuru. Mana a kana eme ya bu

emume igba okika nke oma na akwanyere Ezemewi Ezeduga ugwu maka ihe niile
omere ndi Nnewi ka a di n’ala ana ahu ha anya.

Mkpolite Ntoala nchocha

Otutu emume ndi Igbo na-eme taa bu ihe sitere n’aka fere aka rue ndi na-eme ya aka. N’ihi
otu ihe magbu nke 90zo,ufodu emume ndi a adighizi ire dika na mby, ebeufodu ka na-ekusi
ume ike ma ka dikwa ire na mpaghara ala Igbo di iche iche. Nke a gosiri n” omenaala nae to
eto mana anwu anwu.

Omenaala, dika Onukwube (2013) siri kowaa bu etu ndi si ebi ndu nke bu nkwenye ha, n'udi
ekwumekwu ¢nu, na ihe di iche iche gbasara ndi. Obu ihe eji mara ndi. Nke a gosiri na
ufodu ihe ndi Igbo na-eme taa e ji were mara ha ebidoghi n’abali foro taa, kama onoogla
onodu n” obodo ma buru mmahu ndi ahu. N’ala Igbo, enwere emume ndi na adighi n’obodo
niile. Nke a putara na mba niile nwere ihe e ji mara ha. Q bu njirimara otu obodo ka a na-
akpo obodo ahu.

Emume igba okika Ezemewi Ezeduga bu emume ochie n’obodo Nnewi Qghola QOdibendi.
Nke a mere na gbu emume ndi okenye maara anya ya nke oma, bury kwa emume ha jiri
were too ma na-emekwa nke oma. Obu emume okpu nke na egozi ndi okenye ala n’ihi na
obu ndi okenye kara mara maka ya. Qtuty ndi ntorobia Nnewi enweghi mmasi n’emume a
bu njirimara Nnewi. Ha kara nwee mmasi na-ichu ego na ipu obodo oyibo, ebe ufodu na-
ahuta ya bu emume dika ihe diri ndi okenye.

Nke a mere ndi nchochg ji mee nchocha ha gbasara Emume a na Nnewi ka ya bu emume
ghara inwu makana Emume Ezemewi Ezedugo bu njirimara Nnewi. Emume bu maka
mmadu niile bu onye Nnewi.

Mbunuche nchocha
Nchocha a na-enyocha emume igba okika Ezemewi Ezeduga na Nnewi. Mbanuche kpom
kwem bu:

¢ ikowa ihe emume igba okika Ezemewi Ezeduga bu nyere ndi Nnewi.

e igosiputa etu ndi Nnewi si eme ya bu emume.

e ikwowaputa oru Ezemewi Ezeduga n’ala Nnewi

Oke nchocha
Nchocha a ga-agbakwasi ukwu naani na emume igba okika Ezemewi Ezeduga na Nnewi.

Uru nchocha

Na-agbanyeghi na enwego otutu ihe esere ese na ihe edegoro na ikuku banyere emume igba
okika Ezemewi Ezeduga, enwebeghi akwukwo nke onye nchoch ahu goroederen’ijinyochaa
ihe gbasara emume igba okika Ezemewi Ezeduga na Nnewi. Ya mere nyocha a ga-aru oru
dika ihe nkuzi nyere mmadu obula nwere mmasi ighota ihe gbasara Qdibendi. Oga-
enyekwa aka mgbasa ozi maka emume a ma mekwaa ka otutu ndi na-anutubeghi maka emu
me a guru nchocha a mara maka emume igba okika Ezemewi Ezeduga nka ga eme ka ya bu
emume hara inwy anwu. Q ga-enye aka maka nkwalite omenaala.

Nhiahu nchocha

Emume igba okika Ezemewi Ezeduga abughikwa emume ana-emekwa mgbe Obu out mgbe
kwaaro obula, nke a mere na nchocha a were otutu oge n’afo tupu nchoputa na nchikota
abia diri out n” akwukwo nchocha a.

NtuleghariAgumagu

Na ntuleghari agumagu a, e lebara anya n'okwu ndi gbara okpurukpu n'oru nchocha a ma
gaan'ihu ikowaha. The ¢0zo bu na elebakwara anya n’atutu nke bu QOkacha mma maka ntucha
oru a. Oru ndi emegoro metutara ory nke a n'out uzo maobu uzo ¢zo, ka ndi nchocha lebara
anya.

Nkowaokpurukpuokwuufodu

N'ebe a, e lebara anya n'isiokwu ndi di mkpa n'oru a, ya bu isiokwu ahu nchocha gbadoro
ukwu na ha. Isiokwu e lebara anya na nghota ya bu: omenaala, odibendi, odinaala,
okpukperechi na Igba Okika.

Omenaala

Anozie (2003) kwuru na omenaala bu uzo di iche iche ndi mmadu si ebi ndu na etu ha si
eme emume. Na nkowa Anozie (2003), ihe ¢ putara bu na omenaala ndi bu ihe eji mara
agburu obula nke na-aputa ihe n'ebim ndu ha niile. A na-eziputa omenaala site n'iyi akwa,
ihendiahu ndi na-eri, uzo ha si eme emume di iche iche, ya na ka ha si ekele ekele. Ocho
(1998) kowara nauru mmadu obula nwere ike ibabu nke gbadoro ukwu n'udi ozuzu e nyere
ya nakwa etu onye ahu siri mutadebe usoro obibi nduy, nkwenye na omenaala ha, nke na-
eziputakwa agwa, agburu ahu nabatara maka ezi mmekorita mmadu na ibe ya bu ihe nke
ga-eme ka onye ahu baa uru n’ezinaulo na n’obodo.

Odibendi

Odibendi bu emume, ekwumekwu nakwa ewumewu ndi ahu eji mara otu obodo nke
enweghi obodo 9z¢ ejiya mara (Ugwuoke, 2023).Odibendi dika Anozie (2003) siri kowaa ya
bu ihe ejiri mara ndi obodo na-adighi n’obodo ndi 0zo. Okoro (2021) kowara n’odibendi diri
ha putara na ihe obodo nwere magbu na-akwanyere nnukwu buru nke ha onya isi maburu
ihe ha kporo ihe. Nke a putara n” QOdibendi abughi omenaala izugbe. Qdibendi Igbo niile
abughi otu. Na nchikota, odibendi putara ihe di okpu e ji mara obodo kpomkwem nke e
nweghi ndi 9zo e ji ihe ahu mara. O bu ihe ndi na eme mobu ihe obodo egosiputara n” uzo
puru iche karia ndi ¢zo.

Qdinaala
Okoro (2021) kowara na odinaala bu ihe ahu diwara gboo tupu mmadu abia uwa. Nke a ga
Ugwuoke (2023) kwadoro site na ikowa odinaala na ¢ bu ihe di n” ala enweghi onye mara
mgbe obidoro.Qdinaala, a putara na odi tupu mmadu a biakwasiya. Qdinaala bu Otote,O
tokwuru.

Okpukperechi
Ifeka (2019) kowara na ndi Igbo kwenyesiri ike na Chukwu magbu Chineke dika ha si akpo
ya. Mana ntoala okwukwe ha bu na Chukwu diukwu nkena tupu mmadu eruo ya nsona o

ga-ezi umu arusi ndi bu ndi ha na-ahu anya ebe ha anaghi ahu Chukwu. Okpukperechi bu
uzo ndj Igbo si akwanyere mmuo, nakwa osisi di iche iche ugwu iji nweta ihe oma nakwa
nchekwa n'aka ya.

Igba Okika

Okechukwu (2024) onye a gbara ajuju onu kowara na Igba Okika Ezemewi bu otu n’ime
emume mbu nke odinaala nakwa nke okpukperechi n’igu afo ndi Nnewi nke ha na-eme iji
wee kelee makpere Ezemewi makantuzi akan’aro obula. Ogbuefi Ezemewi Ezedugabu chi
ndi Nnewi nke ha kwenyere na ¢ biara n'udi mmadu, ya na ndi na-eso uzo ya.

NCHOCHA NDI EMEERELA N'ISIOKWU

Ifeka (2020) mere nchocha igba ndu n'obodo ufodu n'ala Igbo: Nziputa agbam ndu
n'agumagu Igbo ndi a hoorg.A choputara na otutu nsogbu ezinaulo ndi Igbo na-agabiga
n‘oge a mere naha anaghi atukwasi obi n’ebe ibe hano. Hana-ahuta onye obula no ha nso
dika onye aga- ezendu.fodu ndi isi uka ogbara ohuru na-ako nyendi mmadu ujo n‘ahu
gbasara ibe ha. Nke a kpalitere mmuo nchocha isiokwu a bu —Igba Ndu n"Ala Ig o”. Site
n‘igba ndu ka a ga-esi kpoghachi mmuo ndi na-eche na ibe ha choro igbu ha magbu nye ha
nsi. E lebara anya n‘obodo ato di n’Steeti Anambara: Alo (Idemmili Sauty), Uli (Ihiala) na
Okuzu (Oyi), iji ziputa ihe bu igba ndu n’obodo ndi ahg oro n’out n’otu. Agbaara oha na eze
n’anwu etu obodo ndia si eme nke ha, usoro na oge ha ji eme ya. E ji usoro nkowasi wee mee
nchocha a wee ziputa n‘uju ihe a tury anya n‘igba ndu n‘ala Igbo ¢ kachasi n‘obodo ndi e ji
mere ebe mgbakwasa ukwu. Nchocha abuondi a nwere myiri di naha; nke mbu bu na ha
abuobu omenaala Igbo, nke abuo bu na ebe nchocha ha abu¢ gbadoro ukwu na steeti
Anambra. Mana ebe e nwere ndi iche bu na Nchocha Ofeka (2020) gbadoro ukwu na
omenala kpom kwem ebe nchocha nke a bu odibendi.

Ajogwu (2022) mere nchocha nke lebara anya n’omenaala Igbo site n'inyocha odidi nka na
uru igo oji dika omenaala Igbo. Mbunuche ochocha bu ichgputa ihe kpatara e ji ago oji dika
omenaala Igbo, usoro di iche iche ana-agba so mgbeana-agooji, nka asusu di iche iche ana-
ewebata n'igoo ji nakwa uru igoojina-abara ndi Igbo. Atutu nchocha agba kwasara ukwu bu
atutu ndinory. Qchocha choputara na e nwere ihe di iche iche kpatara e ji ago oji n'ala Igbo
dika iriota ihe gma, igosiputa obi uto na ihunanya nakwa ndi 0z9. Igo oji nwekwara usoro
a na-agbaso. Myiri di na nchocha a na nke Ajogwu (2022) bu na ha abu¢ na-akowa maka
omenaala Igbo mana ndi iche di na haa bu gbuna Ajogwu (2022) lebara anya n'omenaala
Igbo dika o si metuta odidi nka na uru igo oji ebe nchocha nke a na-eleba anya n'igbu okuka
Ezemewi Ezeduga Nnewi North.

Okoro (2022) mere nchocha na Reappraising the Nsukka Omabe festival through the lens of
ethno-aesthetics, therapy and healing. Ochocha kowara na n'okpukperechi ndi Igbo, enwere
otutu uzo mmadu si enwe anuri nakwa abata ogwugwo nso. Otu uzo bu site na mmemme
Omabe Igbo-Nsuka. N'ikowa ihe gbasara mmemme a nke anaghi eti nye uche ime nchocha
na ya, nchocha banyere n’ichoputa ihe niile gbasara nkwa maka nlota, nlota, emume mgbe
0 lotara, emume mgbe ona-alagha chi azunakwa mgbe olabara n'ala mmuo ebe
Omabesiputa. Usoro nchocha agba soro bu nke sovee nkowa.Usoro nnweta data bu ajuju onu
bu nke agbara

ndi obodo Nsuka ndi nwere otutu ihe ha maara maka QOmabe Nsuka. Nchocha abuo ndi
nwere myiri di n'etiti ha abuo. Nchocha Okoro (2022) na nchocha nke a gbadoro ukwu
n'odibendi obodo dika o si metuta omenaala Igbo. Ha nwekwara ndiiche n'ihi na Okeke jiri
asusu Bekee mee nchocha ma gbadoukwu n'obodo Nsuka ebe nchocha a jiri asusu Igbo ma
gbado ukwu na Nnewi North.

Ezesinachi, Ihedigbo na Okey-Agbo (2023) mere nchocha n'isiokwu bu Onodu egwu
n'izupyuta nka mma n'etim mmonwu Oji Onu n'Okpuje Asadu. Nchocha alebara anya
n’onodu egwu di ka otu nime uzo puru iche e si eziputa nkamma di n’etim mmonwu oji
onu Okpuje Asadu. Ebum nuche nchocha a bu ka esi naya wee gosi umu afo Igbo oru
egwuna-ary na ndu mmadu. Mmonwu ojionu nwere egwu di iche iche e si na ha eziputa
nkamma, ma were ha na egosi na onodu ya di elu na ndu ndi Igbo. Atuchara usadi iche iche
esi n'uzo ndi a nweta, nke e si na ha choputa na egwu nwere onodu puru iche n’etim
mmonwu ojionyu ma buru omenala e si na ya eziputa onodu ndi mmaduy, odinaala ha,
nkwenye ha na nsirihu ndu ha. Myiri ha bu maka Qdibendi. Ndiiche bu na isiokwu nchocha
na usoro ajime nchocha.

ATUTU NCHOQCHA GBASORO

Akaeze, Aboh na Ugwuoke (2021) ruturu aka na ndi toro ntoala atutu a bu Rosolette na
Malinowski n'afo 1920. Ha kwenyere na dika mmadu si nwee akuku ahu dj iche iche di
mkpa maji koo onun iji mee ka ahy mmadu ru¢ oru okwesiri iru nkeoma, otu ahu kwa ka
otu obula si nwee akuku di iche iche ji koro onu makwury onwe ya iru oru okwesiri iru
nkeoma. Atutu a kwenyere na ihe ¢bula enweghi uru ma ¢obu oru o¢na-aru anaghi
adigide.Atutu akwenyere na agumagu na-aru ezigbo oru na-eweta mgbanwe n'obodo. Ndi
tuputara atutu a kwenyere na omenaala obula enweghi uru ¢ bara n'obodo anaghi adigide.
N’atutu ndinory, a na-eleba anya etu ezinaulg, agumakwukwgo, aku na uba na okpukperechi
si enye aka emeka obodo na- aga n'ihu. Ndi out akwenye siri ike n'ityle etu out akuku
omenaala si yie ndiozonakwaetuo si emetuta otu ndi 9zo niile. Mmadu nwereihe di oke
mkpa na-akpa yan'obi bu nke kwesiri ka emejuputaya iji mee ka odiwa nyendu
(Fletcher,1965). Atutu ndi noru na-eleba anya n'etu e si ejikg aka onu were na-egbo mkpa
nke na-akpa onye.

USORO NCHOQCHA

N’ isi nke a, ndi nchocha kowaputara usoro di iche iche e webatara n'oru nchocha a. Ha
gunyere: udi nchocha, ebe nchocha, njirimee nchocha, nsere na usoro nsere, ngwa nchocha,
usoro nnweta data na usoro nhazi data.

Udi nchocha

Nchocha a gbasoro usoro sovee nkowa. Nworgu (2015) kowara sovee dika ihe omumu na-
amu etu e si achikota data ma kowaa n'uzo doro anya ihe gbasara mmadu ole na ole magbu
onuogugu ndi e jiri mee nchocha.

Ebe nchocha
Dika o si metuta mpaghara ebe, Nnewi North bu okpuru ochichi di na steeti Anambra nke
di n'owuwa anyanwu nke Naijiria. O bu isi obodo bu Nnewi nke nwere obodo ang n'ime ya.

Obodo ano ndi a gunyere Otolo, Uruagu, Umudim na Nnewichi. Na mpaghara amumamu,
nchocha a gbadoro ukwu na igba okika Ezemewi Ezeduga dika ewumewu omenaala Igbo.
O bu n’ebe a ka nchocha a hibere isi.

Njirimee nchocha

Onu ogugu ndi a ga-eji mee nchocha bu ndi okenyi ufodu, ndi nwoke na ndi nwaanyi bu
ndi na-eme emume igbu okika Ezemewi Ezeduga tinyere ndi Nze na 0z¢ n'okpuru ochichi
Nnewi North nke steeti Anambra. Q bu site n'aka ndi a ka nchocha a si nweta ezigbo osisa
ga-enye aka na nchocha a. Ha dj iri n” onu ogu.

Nsere na usoro nsere

Udinsere nchocha agba soro bu nsere mbunuche. Udi nsere a bu nke Creswell (2020) kowara
dika nke a na-ahuta ka nsere dabere na njiri mara njiri mee nchocha bu nke ya na mbunuche
nchocha ga-agako onu. N'usoro nsere, nchocha a weere ufodu n'ime onuogu nochite anya
onuogu njirimee nchocha. Onuogu ndi a hoputara na-anochi onuogu njirimee nchocha iji
belata ihe nhiahu nwere ike iputa ma a chog inwetacha onuogu njirimee nchocha niile.

Usoro nnweta

Osisa e nwetara n'aka ndi a gbara ajyju ka ejiri ruo oru. E nwetara gsisa nchocha a site n'aka
mmadu iri na abuo e jiri mee nchocha. E jikwa usoro nlere anya nweta data n'ihi na onye
nchocha bu onye Nnewi North kpom kwem. A gara n'ulo ndi njirimee nchocha ma
webatakwa enyemaka ndi enyemaka nchocha. A gakwara n'oba akwukwo Ngalaba
Lingwistiks, Igbo na Asuysu Naijjiria ndi ¢z9, Mahadum Naijiria, Nsuka na kwa oba
akwukwo Nnamdi Azikiwe nke Mahadum Naijiria, Nsuka.

Usoro nhazi data

A haziri data site n'ikeputa ha n'usoro n'usoro. Elebara anya na data ndi enwetara ma hazie
ha n'usoro n'usoro dika o metutara usoro nchocha. A haziri data ndi a natara site n'ihazi ha
n'usoro n'usoro dika aziza ¢bula siri metuta ajyju ndi e jiri mee nchocha site n'iji usoro
nkowa sovee.

NTUCHA DATA Mbunuche nke mbu Ikowaputa ihe emume igba okika Ezemewi Ezeduga
bu nyere ndi Nnewi

N'ajuju onu a gbara Okafor (2024), o0 kowara n'emume igba okika Ezemewi Ezeduga bu
emume a na-eme kwa afg. O bu emume e ji echeta ike niile Ezemewi Ezeduga kpara. Igba
okika Ezemewi Ezedugabu otu n’ime ihe ndia kachaatu anya ya n’obodo Nnewi.Emumea
bukwa nke a na-eme kwa afo, n’oge mmalite afg, 0 bu n"onwa nke abuo n’afo ka e ji eme ya,
iji kwanyere ugwu na ncheta Ezemewi Ezeduga, chi ndi Nnewi. O bu oge nke ikpughe ekele
maka ihe oma chi ahu na-eme, yana oge iji gbakota umu amaala niile nke Nnewi,
n’agbanyeghi ebe ha no. Igba okika Ezemewi Ezeduga bu emume nke a na-eme kwa afo na
Nnewi, nke na-eje ozi dika ncheta nke Ezeduga na ikwanyere nna nna ha ugwu. Emume a,
ka a na-eme n'okwu Ezemewi, nke di na ahia Orie-Agbor na Nnewichi, Nnewi, Anambra
steeti. N'oge emume a,ndi Nnewi na-eme emume dj iche iche,nke gunyere igba egwu, ikpo
egwu, na ikpoko ndi isi obodo, iji cheta akuko ihe mere eme nke obodo ha na ikwanyere nna
nna ha ugwu.

Emume igba okika Ezemewi Ezeduga nke ndi obodo Nnewi bu emume o¢dinaala na
okpukperechi, n’ihi na ¢ bu emume eji asopuru chi Ezemewi Ezeduga nke Nnewi. Onye a
gbara ajuju onu kowara na igba okika Ezemewi bu otu n'ime emume mbu nke ¢dinaala
nakwa nke okpukperechi n’iguafo ndi Nnewi nke ha na-eme iji wee kelee ma kpere
Ezemewi maka ntuzi aka n’arg niile ahu. Ogbuefi Ezemewi Ezeduga bu chi ndi Nnewi nke
ha kwenyere na ¢ biara n'udi mmadu, ya na ndi na-eso uzo ya. Mbgendi Ekwelu dike onwu
(ndi bu ndi Abubor taa) nyechara ha nri, Ezemewi nara ebe ha ga-ezuike nke enyere
ha.Mgbeemesiri,Ezemewi sirin’etiti ha puo ka ikuku. Obu nkea kpatara
ofufenkeEzemewi.Akuko koro na Ezemewi luru Edo Nnewi nke Omaliko Abatete. Q bukwa
naani Ezemewi bu chi nke na-eme ¢kika. Mbgegboo, tupu mmadu emee njem maobu enye
nway anwanyi nadi, ha ga ebu uzo were ¢ji jee okwu Ezemewi ijuta ya ese.

Mbunuche nke abuo Usoro a na-agbaso n'emume Igba Qkika Ezemewi Ezeduga
N’ubochi emume igba okika Ezemewe Ezeduga, mmadu niile na-agbakota n'ulo obi ahu ebe
emume ahu ga-adi. Ulo obi ahu bu ebe e ji ahazi ihe niile gbasara omenala na ihe ndi
metutara odibendi Nnewi. Bido n’isi ututy, oru di iche iche na-agbasa n’etiti ndi agbata obi.
Umu nwokena-agbazinye aka ike n’izu ahia mmanya, ichota ihe obula di mkpa maka
emume ahu. Ndi oru a na-ahukari n’etiti ndi nwoke bu ndi nna, ndi bukwa ndi isi obodo,
ma ¢ bu ndi nwere okwa di elu na obodo ahu. N’aka nke 0z9, umu nwanyi na-ejikota aka
n’oru isi nri. Ha na-akwadebe nri di iche iche nke e ji mara ndi Igbo nakwa ndi Nnewi
kpomkwem, dika ji, abacha, ede, nakwa ofe di iche iche e ji eri utara nke bu ihe eji a ma ndi
Igbo. Nke a by ihe na- egosiputa odibendi obodo ha, na nke mere ka ¢ buru ihe di egwu ma
diri itu n’anya. Ndi inyom na umu agbogho ha, tinyere umu okorobia, na-aru oru di iche
iche di ka isucha ahihia, ikwado obi ebe a ga-ano mee emume nakwa mbara ezi, ma ¢ bu
ihazi ogige ebe e si anabata ndi obia.

N’oge mmalite emume ahy, a na-ahu umuy nwaanyi na-agba egwu. Umu agbogho na umu
nwanyi niile nke obodo ahu na-abia n’ejiji maobu ekike mara mma eji mara ndi Igbo were
na- ama mbem na-akpoku mmuo Ezemewi Ezeduga. A na-etinye aka n’egwi, aby, na ihe
ngosi odibendi nke na-akg akuko ihe mere eme gbasara Ezemewi Ezeduga. A na-agu egwu
na-ako banyere uru ndi nna nna ukwu a bara obodo ahy, tinyere ekele maka ndu ha na
onyinye ha nyere Nnewi n’oge gboo nakwa oge ugbua. N'ehihie, emume ahu na-amalite
nke oma. Ana-ekesa nri, mmanya, na anu nusoro nke na-egosi ihunanya na idi n’otu.
Onyebula biara n’ebe emume ahu na-agbalisi ike iji nwee obi utg. Ebe ahu bukwa ebe a na-
emeputa njiko puru iche n’etiti ndi obodo, nke na-eme ka ha na-ekekorita jhunanya na
nlekota n’etiti ibe ha. Onye obula na-eri ihe guru ya ma nuo mmanya ¢ choro ma jiri onu na
ochi laa na be ha n'ihi na ubochi ahu bu ubochi anuri na ubochi di egwu n'ala Nnewi.
N’ubochi ahy, a na-eme ihe ichu aja na nkwa ihunanya nye nna nna ukwu ahy, Ezemewi
Ezeduga. Ndi mmadu na-ekwuputa onu ha maka gmaricha odibendi ha, na-agbasikwa mbo
ike iji hu na ¢ naghi ala n’iyi. Mgbe emume ahu gachara, 0 na-eweta nnukwu obi uto n’etiti
obodo, nke na-ewulite ihe niile gbasara ithunanya, udo, na mmekorita nwanne na nwanne.

Mbunuche nke ato-Oru Ezemewi Ezeduga N'ala Nnewi

Ezemewi Ezeduga dika ikenga obodo

Ezemewi Ezeduga bu ihe ndi Nnewi North na-ele anya mgbe niile maka nduzi, nchebe, na
ndu zuru oke. Q bu onye ha na-akpo Chi ha n’ihi na ¢ na-eme ihe niile a na-atu anya ka chi
nwee ike ime maka ndi nke ya. O buru na e meghariri akuko ndi Nnewi North, a gaghi
akwusi itunye aka na ihe ndi bara uru Ezemewi Ezeduga ruzuru n’etiti ndi nke ya. Ndi
obodo ahu kwenyere na ¢ bu Ezemewi Ezeduga nyere ha ndu bara uru, na-echekwa ha
mgbe ihe ima aka biara, na-ewetara ha ihe niile ha nwere taa. Ebe obuna Ezemewi dika chi
n’etiti ndi Nnewi, a na-asopuru aha ya n’emume di iche iche nke na-eme ka ¢ bughi naani
ka ¢ buru ihe na-eme ka mmuo na-enwe ike, kama ¢ bukwa ihe na-ejikota ndi obodo onu.
Ka Chineke si bury onye na-enye mmadu ndu, obu out ahu ka Ezemewi si buru onye
meputara onodu ndu nke ndi Nnewi. Akuko ndi e dere banyere ya na-akowa na o bughi
naani na ¢ by onye nchikwa n’oge ochie, kama ¢ bukwa onye na-akwa uzo maka ihe iga nke
oma n'obodo ahu.

Ndi Nnewi kwenyere na obu onye na-eweta ndu gma. Ana-ekwu naobu Ezemewi Ezeduga
mere ka ala ha ghoo ebe bara uba, Anthony Ajuluchukwu (ajuju ony, 2024). Ona-enyehanri
site n’ala di iriba ama, na mmiri na-agaghi ata ata nke na-eme ka ndu ha diri n'uzo kachasi
mma. Qzokwa, ¢ bu onye mere ka obodo ahu ghoo ebe €jiji a na-ahu anya n’etiti obodo ndi
gbara ha gburugburu n’oge ochie. Di ka chi, o bughi naani na ¢ na-echekwa obodo ahy,
kama ¢ na-eme ka ¢ buru ebe a na-ahu oganihu na obi utg. N’echiche nke ndi Nnewi,
Ezemewi Ezeduga na-achi ala Nnewi. Q bughi naani na o na-enye ha ihe ha choro maka ndu
kwa ubochi, kama ¢ bu onye ha na-ario aririo mgbe ihe siri ike biara n"uwa ha. Ndi mmadu
na- eche na n’eziokwu ¢ bu Ezemewi Ezeduga nyere ndi Nnewi ikike inwe uche zuru oke
na ntukwasi obi na ndu ha. Ka Chineke si ziga ndi mmuo ozi ka ha na-echebe mmaduy, a na-
ekwu na o bu otu Ezemewi Ezeduga si na-eziga ike ya iji chekwaba ndi obodo Nnewi. Ndi
Nnewi kwenyere na Ezemewi Ezeduga na-emeka Nnewi buru obodo ana-ahu ezi
mmekorita na udo n’etiti ndi mmadu. Ka Chineke si zylite mmadu n'uzo mgbagwoju anya,
obu out ahu ka Ezemewi Ezeduga si guzobe omume na echiche nke jikoro obodo Nnewi
onu.

N’ubochi puru iche, ndi Nnewi na-eme emume iji kwanyere Ezemewi ugwu. N'emume ndi
a, ana-etinye aka n’ihe di iche iche di ka ichuaja, igbaegwu, igo ofo, ima mbem na ime ekpere
nke na-egosi na ndi mmadu kwenyere n’ike na idi nso nke Ezemewi Ezeduga. Onye obula
na-abia n’emume na-eji ezi obi abia inye chi ya ekele nke na-akpokota umunne na ndi ikwu
na ibe onu. Ezemewi Ezeduga, n’ezie, abughi naani nna nna ukwu, kama ¢ bu chi na-ahu
maka ihe niile metutara ndu na odinihu ndiobodo Nnewi. Q bu yamereha ji akpoyachiha —
onye ha nwere ntukwasi obi zuru oke na ya, ma n’oge gara aga ma n’oge taa.

Omume ngosi nsgpuru na ekele

Na nkowa Joy Udeaja (ajuju ony, 2024), Ezemewi Ezeduga bu onye ana-asopuru nke ukwuu
n’akuko ihe mere eme na odibendi ndi Nnewi. Q bu onye ana-akpo nna nna ukwu n’ihi na
0 bu ya guzobere ntoala nke obodo ahu na ndu ndi bi n'ime ya. Ndi Nnewi na-ekwuputa
ekele na nsopuru nye Ezemewi n’ihi na ¢ bughi naani na ¢ bu onye ndu, kama ¢ bukwa
onye na- egosiputa ezigbo agwa na arumoru di elu nke nna nna ukwu kwesiri inwe. N'udi

nna nna nke ezinaylo ukwu, Ezemewi Ezeduga bu onye nyere ndi Nnewi nduzi n’oge
mgbagwoju anya. A na-akowa ya di ka mmuo amamihe, na mmuo na-eche echiche oge niile
a na-enwe ezi mkpebi maka odimma obodo ya. Akuko na-akowa na n’oge ochie, obu
Ezemewi Ezeduga mere ka obodo Nnewi nwee ugwu na nsopuru n'ebe ndi obodo gbara ha
gburugburu ng. O guzobere obodo ahu dika ebe a na-ahu odibendi Igbo na njirimara nke
ndi Igbo.

Ezemewi Ezeduga bukwa onye jikotara Nnewi onu. Di ka nna nna ukwu, ¢ na-eme ka obi
anuri diri n’etiti umu ya, na-agwa ha okwu amamihe na ozi di mkpa nke mere ka ha nwee
udo na ezi mmekorita n’etiti onwe ha. O na-ewebata mmuo nke idi n’otu, na-eme ka ndi
Nnewinewe nghota naidi n’out bu isi ihega-eme ka obodo ha na-aga n'ihu. Akuko Ezemewi
Ezeduga na-egosikwa na obu onye gochichi amamihe. Obu onye ghotara mkpa o di inye umu
ya akunuba na ihe ndi 0z¢ e ji eni ndu. O bukwa ya mere o ji mee atumatu iji hu na ala
Nnewi bu ebe bara yba n'uzo akunuba na ihe nnweta di iche iche nke e ji e nyere ndu aka.
N’uzo omenaala, Ezemewi Ezeduga bukwa onye guzobere ukpuru nke ana-agbaso taa. O
nyere ndi Nnewi ezigbo ntoala maka ndu ha nakwa omenaala nke na-edobe njiko puru iche
n’etiti onwe ha.

Ozokwa, Ezemewi Ezeduga bu mmuo agha nke nwere obi ike. N'oge gboo, ¢ bu Ezemewi
Ezeduga gbara 0so agha ma chekwa ndi ya n’aka ndi iro. Akuko banyere agha ya na-aputa
ihe na mgba ana-agba n’emume igba okika nke ana-emetaa, ebe ndi Nnewi na-egosi
nsopuru ha maka obi ike na nghota ya n’oge agha. N’oge taa, ndi Nnewi na-eme emume di
iche iche iji mee ka ncheta banyere Ezemewi di ndu. Emume ndi a gunyere ichu aja, ikunzu,
imambem na igba egwu nke na-eme ka onye obula nwee mmuo nke ga-ejiko ha na nna nna
ukwu ha. A na-eji onu, egwu, na ozi ekele mara mma nwee ncheta nke bu isi ntoala nke
odibendi Nnewi. Ezemewi Ezeduga, n’ezie, bu ihe atu nke nna nna ukwu zuruoke. Q bu
mmuo nduzi, mmuo okachamara, mmuo agha, na mmuo okammuta nke mere ka ndi
Nnewi nwee udo, akunuba, na odimma ruo taa. Q bu ya mere e ji kporo ya nna nna ukwu,
nke ndi Nnewi na-agba mbg iji hu na aha ya agaghi agwu agwu magbu kwuysi iko akuko
banyere ya.

Nchoputa/Mmechi

Nchocha a lebara anya n'emume igba ¢okika Ezemewi Ezeduga na Nnewi North. Site n'ihe
nchoputa e nwetara n’aka mmadu iri na isii a gbara ajuju onuy, a chgputara na e nwere ufodu
ihe a na-emebu n'emume igba okika Ezemewi Ezeduga nke adighizi ire n'oge ugbu a.
Nchocha a gosiri n'emume igba okika Ezemewi Ezeduga bu oke emume a na-eme na Nnewi
nke di na Anambra Steeti. Emume a ka ndi Nnewi ji akwanyere Chi na nna nna ukwu ha bu
Ezemewi Ezeduga ugwu maka nchekwaba, ahuike, omumu na yba nke ona-enyeha. Site na
emume aka ndi Nnewi ji enwe ezi mmekorita n’etiti onwe site ihe nkiri, egwuregwu, oriri
na onunu na-ejuputanaya. A choputara na emume igba okika Ezemewi Ezeduga by emume
a na-eme na mbido afo n’gnwa abug n’ime afg obula nke €ji echeta ike Ezemewi Ezeduga
kpara n'ala Nnewi. A na-esite n'emume a kpokota umu Nnewi onu ma ndi no n'ulg ma ndi
no n” ama. Onye a gbara ajyuju onu kowara na igba okika Ezemewi bu kwa emume e iji e
kelee. Ezemewi maka ntuzi aka n’afo obula. Nkwenye ndi Nnewi bu n'udi mmadu, ya na
ndi na- eso uzo ya. Ekweludikeonwu (ndi bu ndi Abubor taa) bu ndi lere ha obia mbu.

Nchoputa gosiri na mbge ochie, tupu ndi Nnewi eme njem ma ¢ bu nye nwa ha nwanyi na
di, ha ga e bu uzo were ¢ji jee gwa Ezemewi maka alum di na nwunye ahu. A choputakwara
oru di iche iche Ezemewi Ezeduga na-aruru ndi Nnewi North e gunyere: Ibuchi, ory,
nchekwaba na ime ka ndu zuo oke. Q bu onye a na-akpo nna nna ukwu n’ Ezemewi,
Ezeduga n’ihi na ¢ bu ya guzobere ntoala nke obodo ahu na ndu ndi bi n"ime ya.

N'ikpeazuy, otu ihe bu opuruyiche n'emume a bu na e nwereusoro doro anya e si eme emume
igba okika Ezemewi Ezeduga, mama ugbu a, e nweela mgbanwe putara ihe e webatara
n'emume a. N'ihi ya, ndi a gbara ajuju onu mere ka a maata na enwere ufodu ihe di iche iche
butere mgbanwe ndi ahu. Ihe ufodu a choputara butere mgbanwe a bu akparamagwa ndi
Nnewi ufodu nye emume a, obibia uka Kraist n'ihi na okpukperechi uka anabataghi
omenaala na emume dj etu a.Emume a anaghizi adi ire etu e si eme yan” oge ochie maka na
ndi oge ugbu a jizie Usoro emume emegide mmadu ibe ya. QO bughi utoaala e ji bido ka e ji
eme yan’oge ugbu a.

